Meddwl am Marc


Marc Pennod 8 adnodau 14-21 

Burum y Phariseaid a Herod

“Sawl tro mae’n rhaid i fi ddweud yr un peth wrthot ti?”

Ydy’r geiriau’n gyfarwydd i chi, ble glywsoch chi nhw ddiwetha?  Dyna’r fath o eiriau medrai Iesu fod wedi dweud wrth ei ddisgyblion wrth iddyn nhw weld prinder bara yn broblem wedi iddyn nhw weld bwydo’r 5,000 a’r 4,000.
Cwestiwn: Beth sydd gan Iesu i’w ddweud wrthyn nhw?
     “Ydych chithau hefyd yn _____ er bod llygaid gynnoch chi,

        ac yn _______ er bod clustiau gynnoch chi? ”(adn 18 )

Gyda’r disgyblion newydd glywed y Phariseaid yn gofyn am arwydd mae Iesu’n troi’r cyfan yn ôl arnyn nhw.  Pwy sydd fwyaf ddiddeall?
· y disgyblion, neu’r

· Phariseaid 

Os oedd y disgyblion yn amau gallu Iesu i ofalu ar eu hôl, ydyn ni’n amau ei ofal yn yr un ffordd? Ydy Iesu’n gwybod mai pobl sy’n hoffi amau ydyn ni ac felly’n pwysleisio ei ofal trosom dro ar ôl tro?
Cwestiwn: Pam fo Iesu’n dweud am furum y Phariseaid?  Beth oedd hyn yn ei olygu i’r disgyblion?
Yn 1 Corinthiaid 5:6-8 mae’n dweud fod “mymryn bach o furum yn lledu drwy’r toes i gyd”.  Beth yn hollol oedd gyda hwn i wneud â’r Phariseaid? Oedden nhw’n amau gofal Duw trostyn nhw? Oedden nhw’n amau gallu Duw yn Iesu i wneud gwyrthiau ac i iacháu pobl?
Byddai amau, a meddwl nad oedd gan Dduw ofal trostynt yn effeithio ar eu calonnau ac ar bopeth fydden nhw’n wneud. Byddai’r Phariseaid hefyd, fel arweinwyr crefyddol, yn arwain pobl eraill i amau. 
  -  Pam dweud am ‘furum Herod’ a ‘burum y Phariseaid?’  Beth oedd Herod wedi gwneud i Ioan Fedyddiwr? Beth fyddai’r Phariseaid yn gwneud i Iesu?
· Pa furum yn ein bywydau ni sy’n lledu drwy’r toes i gyd
             ac yn dylanwadu er drwg ar eraill?
 Ai amau gallu Iesu yw e?
Ai bod yn rhy brysur i roi amser i weddi neu ddarllen y Beibl yw e? Gofynnwn am help Iesu i ddangos beth yn union yw’n pechod ac iddo ddweud hynny wrth ein calonnau ni heddiw. Beth am ofyn iddo faddau rhai agweddau meddwl sy’n gyfangwbl anghywir gennym.
Gweddi: Glanha ni o’n amheuon. Glanha ni o’r hyn sy’n rhwystr i ni weld dy ddaioni di yn ein bywydau. Helpa ni i weld a chyffesu ein bai gan ofyn dy faddeuant yn enw Iesu. Amen 

[image: image1.png]beibl.net



Lowri James

[image: image1.png]